
				এই পাতাটির মুদ্রণ সংশোধন করা প্রয়োজন। 
কলকাতা টাইম সাড়ে সাতটার সময় যে প্যাসেঞ্জার ট্রেণ শেয়ালদ ছাড়ে সেইটেতে অধিরোহণপূর্বক বেলা ১০/২টার সময় কুষ্টিয়ায় অবরোহণ করতে পারবে— এবং গাড়ি থেকে নেমেই বাক্যব্যয় না করে একেবারেই ষ্টীমারে উঠতে হবে –এবং ষ্টীমার তোমাকে বেলা ৪/৫টার সময় শিলাইদহের ঘাটে নামিয়ে দিয়ে বঁাশি বাজিয়ে পাবনায় চলে যাবে। এ গাড়িটাও যদি ধরতে না পার তবে তুমি দুর্ভাগ্য— তাহলে রাত্রের গোয়ালন্দ মেল বই আর গতি নেই-– সেটা ছাড়ে সাড়ে দশটা রাতে এবং পৌছয় রাত ২॥০টায়— অতএব এই গাড়িটাকে দুৰ্জ্জনবৎ পরিহার করবে। ভালমানুষের মত চাটগা মেলেই প্রত্যুষে চড়ে বোস। কিন্তু পত্ৰখানি যেদিন পাবে সেই দিনই উত্তরে জানিয়ে সোমবারে কোন ট্রেনে তুমি ছাড়বে অথবা ছাড়বেনা। নতুবা কুষ্টিয়া পৰ্য্যন্ত বৃথা যাত্র করে ফিরে আসা আমি কিছুতেই উল্লাসজনক বলে বিবেচনা করিনে। চিঠি লেখার পরেও যদি
কোন কারণে তোমার না আসা হয় তাহলে যথাসম্ভব সত্বর নিম্নঠিকানায় টেলিগ্রাফ করে দিয়ো :–
Babu Nagendranath Roy Chaudhuri
C/o Messrs Tagore & Co.
Kushtea.
অামি শৈলেশকে লিখে দিয়েছি যে, সে যদি ইতিমধ্যে বাড়ি থেকে ফেরে এবং শিলাইদ আসা সংকল্প করে তাহলে তোমার কাছে গিয়ে যেন বিজ্ঞাপন করে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।

